
Nunatsinni meeqqat angerlarsimaffiup avataanut inissiisarnermut atatillugu 

aningaasartuutit annertuumik annertusiartuinnartunut qanoq annikillisaasinnaanerluta, 

immikkut ilisimasallit suleqatigiissitaq piviusorsiortunik innersuussisussatut 

pilersinneqarnissaat anguniarlugu Naalakkersuisut peqquneqassasut Inatsisartunut 

aalajangiiffigisassatut siunnersuut. Tamanna kommuunit angerlarsimaffiup avataanut 

inissiisarnernut aningaasartuutigisartagaannut annertusiartuinnartunut 

annikillisaanissaq siunertaralugu. Innersuussutit meeqqat inerikkiartornerannut, 

toqqissisimanerannut aammalu illersorneqarnerannut innarliissanngillat. Innersuussutit 

UKA 2024 nallertinnagu saqqummiunneqassapput.  

(Inatsisartunut ilaasortaq, Bjørk Lange Olsen, Demokraatit) 

 

 

Akissuteqaat 

(Meeqqanut, Inuusuttunut, Ilinniartitaanermut, Kultureqarnermut, Timersornermut 

Ilageeqarnermullu Naalakkersuisoq) 

Aappassaaneerneqarnera 

 

 

Ilaqutariinnermut Peqqissutsimullu Ataatsimiititaliap siunnersuummik suliaqarsimaneranut 

Naalakkersuisut qutsavigaat, nuannaarutigalugulu oqaatigalugu ataatsimiititaliami 

amerlanerussuteqartut Naalakkersuisut allannguutissatut siunnersuutaat akuereqqullugu 

inassutigisimammassuk. 

 

Naalakkersuisut sullissinermik suliassaqarfimmut siunissaq ungasinnerusumut isigisumut 

ataatsimoorussatut pilersaarut suliarinerani MIO-mit oqariartuutigineqartut 

eqqumaffigissavaat. 

 
 Oqaatsit taakku atorlugit siunnersuut Inatsisartunut suliarineqartussanngorlugu tunniuppara. 

 

 


